
Rannsóknarstofnun Kennaraháskólans skal vera starfsmönnum skólans til ráðuneytis og 
aðstoðar við undirbúning, framkvæmd og úrvinnslu vegna rannsóknar- og þróunarverkefna 

svo og við miðlun þekkingar sem tengist slíkum verkefnum. Þessi þjónusta skal eftir því sem 

aðstæður leyfa veitt uppeldisstéttum og nemendum skólans. 
Heimilt er að ráða sérfræðinga, fræðimenn eða vísindamenn til starfa við Rannsóknar- 

stofnun. Stofnunin getur einnig leitað til starfsfólks Kennaraháskólans um samstarf vegna 

tiltekinna verkefna sem unnin eru á vegum hennar. Kennarar skólans geta fullnægt rannsókn- 
arskyldu sinni að nokkru eða öllu leyti með störfum í þágu Rannsóknarstofnunar. 

Rannsóknarstofnun skal kynna niðurstöður rannsóknar- og þróunarstarfs við skólann, 
skipuleggja málstofur, fyrirlestra og ráðstefnur ýmist á eigin vegum eða í samvinnu við aðra. 

Rannsóknarstofnun er heimilt að standa fyrir útgáfu skýrslna um rannsóknir, bóka og tíma- 
rita. 

Háskólaráð setur sérstakar starfsreglur um Rannsóknarstofnun sem menntamálaráðherra 

staðfestir. Í þeim reglum er m.a. fjallað um ráðstöfun tekna af þjónusturannsóknum. 

6. gr. 

15. gr. Lestrarmiðstöð, fellur niður. 

7. gr. 

16. gr. (ný grein) Íþi 'óttafræðasetur Kennaraháskóla Íslands. 

Íþróttafræðasetur Kennaraháskóla Íslands er staðsett á Laugarvatni. Það hefur umsjón 

með kennslu og námi við skólann á sviði íþróttafræða. Við Íþróttafræðasetrið er einnig unnið 

að rannsóknum og þróunarverkefnum. Forstöðumaður fer með daglega stjórnun Íþróttafræða- 

setursins. Starfsemi setursins fellur undir þau stjórnsýslusvið Kennaraháskólans sem tiltekin 
eru Í 6. gr. 

8. gr. 

Númer greina sem á eftir koma breytast í samræmi við það sem hér kemur fram. 

9. gr. 

Reglur þessar, sem settar eru á grundvelli laga nr. 136/1997 um háskóla og laga nr. 

137/1997 um Kennaraháskóla Íslands, voru samþykktar á fundi háskólaráðs Kennaraháskóla 

Íslands 12. nóvember 2002 og taka þegar gildi. 

Kennaraháskóla Íslands, 24. janúar 2003. 

Ólafur H. Jóhannsson, 

varaforseti háskólaráðs Kennaraháskóla Íslands. 

AUGLYSING 
um breyting á aðalnámskrá framhaldsskóla. 

1. gr. 

Menntamálaráðherra hefur staðfest breytingu á almennum hluta aðalnámskrár fram- 

haldsskóla, sbr. auglýsingu nr. 274/1999 um gildistöku aðalnámskrár framhaldsskóla, svo 

sem nánar er kveðið á um í auglýsingu þessari. 

2. gr. 

Brautarlýsing fyrir námsbraut í netagerð á bls. 102 orðist svo: 

NETAGERÐ (NG9) 
Samningsbundið iðnnám 48 ein. 

Netagerð er löggilt iðngrein. Meðalnámstími í netagerð er þrjú ár, 3 annir í skóla og 88 
vikna starfsþjálfun í fyrirtæki. Markmið námsins er að gera nemendum kleift að takast á við 
þau viðfangsefni sem netagerðarmenn fást við, þ.e. að sjá um hönnun, framleiðslu, viðhald 
og viðgerðir á veiðarfærum. Náminu lýkur með sveinsprófi sem veitir rétt til starfa í iðninni 

og til inngöngu í meistaraskóla. 

Almennar greinar 12 einingar 

Enska ENS 102 2 ein. 

Íslenska ÍSL 102 2 ein. 

Stærðfræði STÆ 102 2 ein. 
Lífsleikni LKN 103 3 ein. 
Íþróttir ÍÞR 101, 111, 201 3 ein. 

Sérgreinar 36 einingar 

Efnisfræði ENG 102 2 ein. 
Enska fyrir netagerð ENS 211 1 ein. 
Fagleg netagerð FENG 103 3 ein. 
Eðlisfræði EÐL 103 3 ein. 

Grunnteikning GRT 103, 203 6 ein. 

Haf- og fiskifræði HAF 102 2 ein. 
Iðnteikning TTN 103, 205 8 ein. 
Líkanagerð LÍK 103 3 ein. 
Lög og reglugerðir LOR 101 1 ein. 
Rafmagnsfræði RAF 101 1 ein. 
Stærðfræði STÆ 122 2 ein. 

Veiðar og veiðarfærafræði VOV 103 3 ein. 
Öryggis- og félagsmál ÖRF 101 1 ein. 

3. gr. 

Auglýsing þessi öðlast þegar gildi. 

Menntamálaráðuneytinu, 24. janúar 2003. 

Tómas Ingi Olrich. 

Guðmundur Arnason.


